
Apakah kegunaan MediGESIC 

MediGESIC digunakan untuk 

melegakan sakit kepala ketegangan 

dan sakit kepala yang disebabkan oleh 

kekejangan otot di belakang kepala 

dan leher. 

 

Ia juga digunakan untuk membantu 

melegakan otot di badan dan untuk 

melegakan kesakitan dan 

ketidakselesaan yang disebabkan oleh 

terseliuh, ketegangan atau kecederaan 

lain seperti kecederaan leher 

(whiplash injury), leher terkehel, sakit 

akibat kecederaan slipped disc di 

bahagian tulang belakang. 

 

Doktor anda mungkin akan memberi 

MediGESIC bagi rawatan lain. Sila 

rujuk dengan doktor atau ahli farmasi 

jika anda mempunyai sebarang soalan 

tentang ubat ini. 

 

Bagaimana MediGESIC berfungi 

Paracetamol mempunyai kesan 

analgesik dan bertindak sebagai 

antipiretik yang digunakan untuk 

mengurangkan kesakitan dan demam. 

 

Orphenadrine Citrate bertindak 

sebagai pengendur otot. 

 

Sebelum menggunakan MediGESIC 

 

- Bila tidak boleh menggunakan 

Jangan ambil ubat ini jika: 

• Anda mungkin alah kepada 

Paracetamol, atau Orphenadrine 

Citrate atau mana-mana bahan-

bahan lain dalam ubat ini. 

• anda mempunyai glaucoma 

(tekanan tinggi dalam mata) 

• Pembesaran prostat  atau 

penyumbatan pada pundi 

kencing· 

• Myasthenia gravis (masalah sendi 

atau otot yang menyebabkan 

pengenduran kelopak mata, 

penglihatan berganda, kesukaran 

untuk bercakap atau menelan dan 

kadang-kadang boleh 

menyebabkan kelemahan otot di 

bahagian lengan dan kaki). 

 

Jika anda tidak pasti sama ada anda 

perlu mula mengambil ubat ini, 

berbincanglah dengan pegawai 

farmasi atau doktor anda. 

 

- Sebelum mula menggunakan 

MediGESIC 

Beritahu doktor / pegawai farmasi 

anda jika: 

• Jika mempunyai alahan terhadap 

sebarang ubat, makanan, bahan 

pengawet atau bahan pewarna. 

• anda mempunyai masalah jantung 

• anda mempunyai masalah 

penyakit hati dan buah pinggang. 

• Anda mempunyai masalah 

dengan ketagihan alkohol. 

 

Ubat ini mengandungi 

PARACETAMOL. Jangan ambil 

sebarang ubat lain yang mengandungi 

paracetamol dalam masa yang sama. 

 

Penggunaan MediGESIC tidak 

digalakkan ketika hamil atau menyusu 

badan. Beritahu doktor atau ahli 

farmasi anda jika anda hamil atau 

sedang menyusukan atau merancang 

untuk hamil dan menyusukan. 

 

Jika anda tidak pasti tentang 

penggunaan ubat ini, sila rujuk dengan 

doktor atau ahli farmasi. 

 

- Jika mengambil ubat-ubatan lain 

Beritahu doktor atau ahli farmasi anda 

jika anda mengambil sebarang ubat-

ubatan lain dalam apa jua bentuk 

termasuk apa-apa yang anda beli atau 

diperolehi tanpa preskripsi.  

 

Sesetangan ubat lain akan 

menjejaskan kesan MediGESIC, 

termasuk ubat: 

• Amantadine (ubat bagi rawatan 

penyakit Parkison) 

• Butyrophenones (ubat bagi 

rawatan masalah mental) 

• Phenothiazines (ubat bagi 

rawatan masalah mental) 

• Tricyclic antidepressants (ubat 

bagi rawatan kemurungan) 

 

Interaksi lain yang tidak dinyatakan 

mungkin berlaku. Berbincang dengan 

doktor atau ahli farmasi jika anda 

mempunyai sebarang kebimbangan 

lain 

 

Cara menggunakan MediGESIC 

Doktor akan memberitahu anda berapa 

banyak dan bila untuk mengambil 

MediGESIC. Sentiasa mengambil 

MediGESIC seperti yang diarahkan 

oleh doktor anda. Rujuk dengan 

doktor atau pegawai farmasi jika anda 

tidak pasti. 

 

- Berapa banyak harus digunakan 

MediGESIC perlu diambil secara oral. 

Dos biasa bagi MediGESIC bagi 

dewasa adalah dua tablet, tiga kali 

sehari. Doktor anda akan memberikan 

dos yang tepat untuk anda. 

 

Ambil MediGESIC seperti yang 

diarahkan oleh doktor atau ahli 

farmasi anda. Jangan ubah dos 

melainkan anda telah mendapat 

nasihat dari doktor atau ahli farmasi. 

 

- Bila perlu digunakan 

Ubat ini perlu diambil bersama segelas 

air. 

 

-Berapa lama perlu digunakan 

Anda dinasihatkan untuk terus 

mengambil ubat ini selagi ia diberikan 

kepada anda oleh doktor anda. 

- Jika terlupa menggunakan 

Jika anda terlupa, ambil ubat  dengan 

secepat mungkin setelah anda ingat. 

Tinggalkan dos tersebut jika hampir 

masa untuk mengambil dos yang 

seterusnya. Jangan ambil dos berganda 

bagi memenuhi dos yang terlepas. 

 

- Jika menggunakan berlebihan 

(terlebih dos) 

Hubungi doktor anda dengan segera 

atau pergi ke Jabatan Kecemasan 

hospital terdekat anda, jika anda fikir 

anda atau sesiapa sahaja yang 

mungkin telah mengambil terlalu 

banyak ubat ini 

 

Semasa menggunakan MediGESIC 

 

- Perkara yang perlu dilakukan 

Beritahu semua doktor, doktor gigi 

dan ahli farmasi yang sedang merawat 

anda bahawa anda sedang mengambil 

MediGESIC. 

 

Beritahu doktor anda dengan segera 

sekiranya anda hamil ketika sedang 

menggunakan ubat ini. 

 

Sila berhati-hati ketika sedang 

memandu atau mengendalikan mesin 

kerana MediGESIC boleh 

menyebabkn kabur penglihatan atau 

pening bagi sesetangah orang. Jika 

anda mempunyai gejala ini, jangan 

memnadu atau mengendalikan mesin 

atau melalukan sebarang aktiviti yang 

berbahaya. 

 

- Perkara yang tidak boleh dilakukan 

Jangan ambil ubat ini untuk merawat 

sebarang aduan lain melainkan anda 

telah diberitahu oleh doktor atau 

pegawai farmasi. 

 

Jangan beri ubat ini kepada orang lain, 

walaupun mereka mengalami tanda-

tanda yang sama seperti anda. 

 

- Perkara yang perlu diberi perhatian 

Sila berhati-hati ketika sedang 

memandu atau mengendalikan mesin 

kerana MediGESIC boleh 

menyebabkn kabur penglihatan atau 

pening bagi sesetangah orang. Jika 

anda mempunyai gejala ini, jangan 

memnadu atau mengendalikan mesin 

atau melalukan sebarang aktiviti yang 

berbahaya. 

 

Amaran alahan: Paracetamol boleh 

menyebabkan masalah kulit yang 

serius. Gejala termasuk kemerahan 

kulit, kulit melepuh atau ruam. Gejala 

ini merupakan tanda yang serius. Jika 

keadaan ini berlaku, berhenti 

menggunakan ubat ini dan dapatkan 

rawatan dalam kadar yang segera. 

 

Kesan-kesan sampingan 

Seperti semua ubat-ubatan lain, 

MediGESIC boleh menyebabkan 

kesan sampingan yang tidak diingini. 

Kesan sampingan boleh menjadi 

serius tetapi kebiasaanya ia adalah 

ringan dan untuk tempoh sementara 

sahaja. 

 

Kesan sampingan biasanya disebabkan 

oleh aktiviti anticholinergic yang 

mengakibatkan mual, kering mulut, 

kabur penglihatan. Kesan seperti ruam 

atau pening sangat jarang berlaku. 

Gejalan ini akan hilang segera dengan 

pengurangan dos ubat atau ketika ubat 

ini berhenti diambil. 

 

Jika anda perasan sebarang kesan 

sampingan yang tidak dinyatakan, sila 

beritahu doktor atau ahli farmasi anda. 

Beritahu juga sekiranya anda rasa 

tidak selesa ketika pengambilan ubat 

ini. 

 

Kesan sampingan lain yang tidak 

diingini dan tidak disenaraikan 

mungkin berlaku. Dapatkan nasihat 

doktor / pegawai farmasi untuk 

maklumat lanjut 

 

Anda boleh melaporkan sebarang 

kesan sampingan atau kesan advers 

ubat kepada Pusat Pemantauan Kesan 

Advers Ubat Kebangsaan melalui 

laman web npra.gov.my [Consumers 

→ Reporting Side Effects to Medicines 

(ConSERF) or Vaccines (AEFI)]. 

 

 

 

Cara penyimpanan dan pelupusan 

MediGESIC 

 

- Penyimpanan 

Jauhi daripada kanak-kanak.  

 

Simpan dibawah suhu 30°C. Lindungi 

daripada cahaya dan kelembapan. 

 

- Pelupusan 

Ubat-ubatan tidak harus dilupuskan 

melalui air buangan atau sisa isi 

rumah. Sila rujuk kepada pegawai 

farmasi anda mengenai cara yang 

betul untuk melupuskan ubat yang 

tidak diperlukan lagi. Langkah-

langkah ini dapat membantu 

melindungi alam sekitar. 

 

Maklumat lanjut 

 

- Rupa dan warna produk 

Berbentuk bulat, tablet putih tidak 

bersalut, pinggir serong, muka rata, 

“HD” dan break-bar timbul di muka 

yang sama. 

 

- Bahan-bahan kandungan 

Bahan aktif 

Setiap tablet mengandungi 

Paracetamol 450mg dan Orphenadrine 

Citrate 35mg. 

 

Bahan tidak aktif 

Colloidal Silicon Dioxide 

Partially Pregelatinised Starch  

Microcrystalline Cellulose M200D+ 

Crospovidone 

Stearic Acid 

 

- Nombor MAL 

MALxxxxxxxxA 

 

Pengilang 

HOVID Bhd. 

Lot 56442, 7 ½ Miles, Jalan Ipoh/ 

Chemor, 31200 Chemor, Malaysia. 

 

Pemegang Pendaftaran Produk 

Allpac Solutions Sdn. Bhd. 

121, Jalan Tunku Abdul Rahman, 

30010 Ipoh, Malaysia. 

Pengedar 

World Medicare Supplies Sdn. Bhd.) 

PT 5740 (1st Floor), Jalan TS 2/1E, 

Taman Semarak 2, 71800 Nilai, 

Negeri Sembilan, Malaysia. 

 

Tarikh kemaskini 

07/10/2021 

 

Nombor siri 

